
Аннотация. Пўлат куймаларни ишлаб чиқарувчи заводларда қуйиб 

чиқарилаётган қуймаларни сифатли ва нуқсонсиз ишлаб чиқаришда 

қуйманинг кристалланиш жараёни катта ўринни эгаллайди.  Мақолада  

йўналтирилган кристалланиш ва музлатгич ҳақида етарлича маълумотлар 

берилган ва таҳлил қилинган.  

Калит сўзлар: совуш жараёни, музлатгич, иссиқ узел, периферия, 

йўналтирилган кристалланиш. 

Annotation. The crystallization process of the cast occupies a large place in the 

high-quality and flawless production of castings being cast in steel burn factories.  

The article provides and analyzes enough information about oriented crystallization 

and refrigeration.  

Key words: cooling process, refrigerator, hot node, periphery, directed 

crystallization. 

Кристалланиш жараёнида катта ҳажмда қисқарувчи қотишмалардан зич 

қуймаларни олиш учун кристалланиш йўналишини таъминлагич устама 

жойлашган нуқтага йўналтириш керак. Агар кристалланиш жараёни 

қуйманинг ингичка қисмларидан қалин қисмларга ёки қуйманинг энг чекка 

жойларидан (Периферия) таъминлагич устамага қараб йўналтирилган бўлса, 

кристалланиш йўналтирилган бўлади. Бундан кўриниб турибдики, қуйма 

деталларни олишда таъминлагич устамадан фойдаланадиган бўлсак 

кристалланиш жараёнида таъминлагич устаманинг охирги навбатда 

совушини назорат қилган ҳолда лойҳалаштиришимиз керак экан. 

Йўналтирилган кристалланиш қуймачиликдаги бир услуб бўлиб, қалин 

девордан юпқа деворга ёки юпқа девордан қалин деворларга кўплаб 

ўтишларнинг мавжудлиги сабабли мураккаб конфигурацияли қуйма 

детеллар олишда ишлатилади. 

Кристалланиш йўналиши қуйиш тизимларини керакли жойда керакли 

вазифаларни бажаришига қараб йўналтирилиши мумкин. Бунинг учун қуйма 

деталнинг лойҳаси яхшилаб ўрганилади, шундай қисми танланадики ўша 

қисмга ўрнатилган озиқлантиргич керакли миқдорда суюқ метал билан 

қолипни тўлдира олиши кристалланишни йўналтиришга имкон беради.  

Қуймани қотиш йўналишини, қуйиш тизими ва таъминлагич устамадан 

ташқари, ташқи ва ички музлатгичлар ёрдамида ҳам бошқариш мумкин. 

Ички музлатгичлар сим, спирал, мих бўлади ва қуйманинг иссиқ тугунларига 

қолипга ўрнатилади. Иссиқ метал қолипга қуйилган вақтда музлатгичлар 

қуймани қотиш йўналиши бўйлаб кристаллантиради. 

Кўп холларда 1-расмда кўрсатилгандек кристалланиш жараёни 

қуйманинг пастки қисмидан юқорига қараб йўналган бўлади[2-3].  

 

1-расм. Кристалланиш жараёни қуйманинг пастки қисмидан юқорига 

қараб йўналган ҳолати [6]. 

Музлатгичлар деб қуйма массив қисмларини тезроқ совутиш учун қуйма 

қолипга ўрнатиладиган метал қўшимчаларга айтилади. Музлатгичлар, қум 

қолиплари ва ўзак деворларининг материалига қараганда кўпроқ иссиқлик 

ўтказувчанлиги ва иссиқлик сиғимига эга бўлиб, қуйманинг ингичка ва қалин 

қисмларида совутиш тезлигини тенглаштиради, шунингдек куйманинг бутун 

хажми бўйича йўналишли қотишга имкон яратади ва қисқариш бўшлиқлари 

ҳосил бўлишини олдини олади. Музлатгич колипга шундай жойлаштирилиши 

керакки, қотиш йўналиши музлатгич туфайли таъминлагич устама жойлашган 

жойга (йўналиш бўйича) ҳаракат қилсин.  

 

2 - расм. Ён рамадаги иссиқ узелга ўрнатилган музлатгичнинг таъсир этиш 

майдони [1]. 

Тўғри ўрнатилган музлатгич вақт ўтиши билан ҳарорат градиентини 

орттириб боради. Музлатгичнинг қуйилган эритма билан яхшироқ 

пайвандланиб кетиши учун қолипга ўрнатишдан олдин ички музлатгичларни 

сиртини қалайлаш тавсия этилади. Ички музлатгичлар кўпинча қуйма билан 

бир хил материалдан тайёрланади. Ички музлатгичларнинг асосий шарти 

уларнинг тўлиқ ериши ҳисобланади. Ички музлатгичлар иссиқ массив 

қисмларга ўрнатилади, ички музлатгичлар ҳажми қуйманинг совутилаётган 

металл ҳажмининг 8-12% ни ташкил қилади. 

Фойдаланилган адабиётлар 

